
Oppretting av nye stillingsheimlar ved avdeling for heimetenester - 
dagaktivitetssenter for demente

Saksdokument: 
Vedlegg:
1 Drøfting nye stillingsheimlar dagaktivitetssenteret
2 Innvilging av tilskot dagaktivitetsplasser

Saksutgreiing:
I samband med bygging av nytt bukollektiv og dagaktivitetssenter ved Nesbukti (Nestunet) er det planlagt at 
alle dagaktivitetstilbod i kommunen (med unnatak av Steinmoen) skal samlast i det nye 
dagaktivitetssenteret ved Nestunet. Det nye senteret er klart til bruk 1. oktober 2018. 

Bukollektivet og dagaktivitetssenteret skal i utgangspunktet driftast med dei personalressursene som i dag 
er ved Heddeli bu- og servicesenter. Når det gjeld dagaktivitetssenteret er det likevel planlagt ei opptrapping 
i aktivitet som fylgje av flytting til nye lokalar. 

Det nye dagaktivitetssenteret vil ha trong for 2 årsverk stillingsheimlar, der 0,6 stilling som aktivitør allereie 
er oppretta og jobbar i dag ved Heddeli. 

Resterande stillingsressurs 1,4 årsverk er enno ikkje oppretta og godkjenning/oppretting av desse er tema 
for denne saka til administrasjonsutvalet. 

I årsbudsjettet for 2018 og økonomiplanen ligg det som føresetnad at dei nye heimlane ved 
dagaktivitetssenteret skal finansierast gjennom eit driftstilskot frå Helsedirektoratet. Søknad vart sendt 
direktoratet 15. juni d.å. og det ligg føre svar datert den 7. august. Det vart søkt om tilskot for heile året, og 
tilskot er innvilga for 7,2 plassar, 3 dagar i veka for 6 månader, totalt kr. 270 590. 

Det er ikkje utarbeida noko detaljbudsjett for dagaktivitetssenteret for 2018, då det på tidspunktet for 
arbeidet med budsjettet ikkje låg føre tilstrekkeleg oversyn over korleis drifta ville bli organisert. Dette må 
gjerast grundig i samband med budsjettarbeidet for 2019. Tilskotet frå direktoratet vil dekke driftsutgifta fullt 

ut for dei tre månadene i 2018. Ein stillingsressurs på 1,4 årsverk kostar årleg om lag kr 700 000 inkl. 
sosiale utgifter. Lønskostnaden for siste kvartal i 2018 blir såleis om lag kr. 175 000. Tilskotsordninga i 
Helsedirektoratet vil venteleg halde fram i 2019 også. Dagaktiviteter for heimebuande demente vert 
lovbestemt frå 2020. 
Det vart gjennomført drøftingsmøte med dei tilsettes organisasjonar den 14. juni d.å. der ein diskuterte 
organiseringa ved det nye dagaktivitetssenteret, oppgåver, stillingsstruktur, kvalifikasjonskrav m.v. Det vart 
semje om å lyse ut ein 100 % stilling ved senteret snarast råd, med atterhald om politisk godkjenning. 
Stillinga vert lyst ut på desse vilkåra med søknadsfrist 6. september. 

Når det gjeld resterande ressurs på 0,4 stilling var det semje på drøftingsmøtet om ikkje å lyse denne ut 
eksternt, men heller rekruttere gjennom å utvide stillingar etter behov for tilsette som allereie jobbar i 
verksemda og som er aktuelle for jobb ved dagaktivitetssenteret. 

Rådmannens vurdering.
Rådmannen rår Administrasjonsvalet til å opprette 1,4 nye stillingar for helsefagarbeider eller tilsvarande i 
avdeling for heimetenester, som skal dekke behovet for personell ved dagaktivitetssenteret Nestunet. I den 
grad det vil vera naudsynt ut i frå ei samla vurdering av kvalifikasjonar, vil 3-årig høgskuleutdanning også 
vera aktuelt å rekruttere i stillingane. 

Rådmannen si tilråding:
Administrasjonsvalet oppretter 1,4 nye stillingar for helsefagarbeider eller tilsvarande i avdeling for 
heimetenester, som skal dekke behovet for personell ved dagaktivitetssenteret Nestunet. I den grad det vil 
vera naudsynt ut i frå ei samla vurdering av kvalifikasjonar, vil 3-årig høgskuleutdanning også vera aktuelt å 
rekruttere i stillingane. 

Utskrift til:



MØTEREFERAT

Tema: Drøftingsmøte - nye stillingar ved dagaktivitetssenteret Nestunet

Dato: 14. juni 2018

Til stade: Tove Dyrland, Sigrid Kleivi Berge, Vigdis Øverland (Fagforbundet), Kari Landsverk (NSF)

Det skal opprettast 1,4 nye stillingar i samband med opninga av det nye dagaktivitetssenteret i 
oktober. Dei tilsettes organisasjonar var invitera til ei drøfting av korleis rekrutteringa til desse 
stillingane bør gjennomførast, krav til kvalifikasjonar m.v. 

Sigrid gjorde greie for kva heimetenesta tenker kring dette. Det vert lagt opp til dagaktivitetstilbod 5 
dagar i veka. Det vil vera behov for å ha ein 100% dagstilling, som i praksis vil syte for kontinuitet og 
god planlegging av drifta ved senteret. Dette bør vera ein person med helsefagleg bakgrunn, anten 3-
årig høgskule eller fag-/helsefagarbeidar. I tillegg er det viktig at vedkomande har god erfaring og 
kunnskap om demens og elles personlig egna til ein jobb som denne. 

Når det gjeld resterende ressurs 0,4 årsverk, vil det vera behov for å nytte den til naudsynte 
stillingsjusteringar / utvidingar for allereie faste tilsette. Dette må skje i samband med at det skal 
utarbeidast ny bemanningsplan for senteret. 

Det er ynskjeleg at 100 % stillinga vert lyst ut eksternt. Representantene for dei tilsette peika på at 
det kan vera faste tilsette som vil kunne ha krav på å bli vurdert til stillinga sjølvsagt under føresetnad 
av at desse elles er kvalifiserte. 

Det var semje om at stillinga burde lysast ut eksternt og at andre interne i tilfelle søker stillinga på 
vanleg vis etter utlysing. 

Det gjeng også for seg ein prosess i høve til avdelingsleiarar i helse og omsorg, i samband med 
omstillingsprosjektet og samanslåing/reduksjon av talet på avdelingar og etablering av nye større 
einingar.      

Det var semje om at det var naturleg å sjå tilsetting i denne stillinga i samanhang med denne 
prosessen, likevel slik at stillinga vert lyst ut, men at prosess kring utlysing og tilsetting gjeng parallelt 
med omorganiseringsprosessen. Fordi det er overordna viktig at ein får på plass ein kvalifisert 
medarbeidar i den aktuelle stillinga innan dagsenteret skal opnast den 1. oktober. 

Det vart elles peika på at dei aktuelle 1,4 stillingane enno ikkje er formelt oppretta av 
administrasjonsutvalet. Det er førebels heller ikkje utarbeida eit driftsbudsjett for 
dagaktivitetssenteret. Men i vedteken kommunebudsjett er det lagt inn som ein føresetnad at nye 
stillingar på senteret skal finansierast gjennom friske tilskotsmidlar frå Helsedirektoratet. Søknad om 
dette er sendt i juni 2018.

Det var semje om at den vidare prosessen kring oppretting og rekruttering til den aktuelle 100 % 
stillinga må diskuterast med rådmannen. 

15/6 -18 Rolf Henning/ref

Kopi: Rådmann Finn Arid Bystrøm

Innvilgar tilskot til etablering og drift av nye dagaktvitetsplasser til heimebuande personar 
med demens over statsbudsjettet 2018 kap. 761, post 62 

Helsedirektoratet viser til søknad på tilskot 15.06.2018 under tilskotsordninga 
Dagaktivitetstilbud til hjemmeboende personer med demens. 
 
 
INNVILGING AV TILSKOT 
 
Helsedirektoratet innvilgar tilskot på inntil 270 590 kroner til nye plasser  over kap. 761, post 62 
på statsbudsjettet for 2018.  
 
Tilskotsbeløp som skal utbetalast i år er 270 590 kroner. 
 

Termindato Terminbeløp Kapittel.post 

10.08.2018  270 590          kap. 761, post 62           

 
Det tildelast tilskot til 7,2 plassar, 3 dagar per veke for 6 månader. 
 
VILKÅR FOR TILSKOTET 
 
Mål, føringar og vilkår 
Føresetnaden for å ta i mot tilskotet er at de godtar vilkåra sett i dette brevet, inkludert 
vedlagte standardvilkår. Mangelfull rapportering eller måloppnåing kan føre til at 
Helsedirektoratet krev tilskotet tilbakebetalt. Feil bruk og mislighald fylgjast opp rettsleg. 
 
Tilskotet er gitt ut frå tilskotsordningas regelverk, og tilskotsbeløpet er berekna ut frå gjevne 
kriteriar. Beløpet for ein plass (definert som 5 dagar i veka, 5 timer per dag) for heile 
kalenderåret 2018 er kr 75 165. Tilskotsbeløpet til den enkelte kommune vil bli berekna med 
dette som utgangspunkt. 
 
Tilskotet skal dekke utgifter knytt til dagleg drift av dagaktivitetstilbodet. Tilskotet dekker i 
gjennomsnitt ca. 30 % av kostnadane for etablering og drift av ein dagaktvitetsplass.  
 

SELJORD KOMMUNE 
Brøløsvegen 13A 
3840 SELJORD 

Deres ref.:     
Vår ref.: 18/15144-3 

Saksbehandler:  Hyesun Lee 
Dato:  07.08.2018 

Helsedirektoratet ber om at de i det vidare arbeidet legg vekt på følgjande:  
 

 Å skape meiningsfulle opplevingar og ein aktiv kvardag i tråd med innhaldet i Rundskriv 
1-5/2007 Aktiv omsorg.  

 Å bygge opp under eigenmestring tilpassa den enkeltes funksjonsevne  

 At dei som ønskjer det skal kunne bu heime så lenge som mogeleg 

 Å gi nødvendig avlasting for pårørande som står i en krevande omsorgssituasjon 
 
Tilskotet kan ikkje omdisponerast til andre føremål utan skriftleg godkjenning frå 
Helsedirektoratet.  Dersom kommunen avviklar plassar det her gis tilskot til, må dette straks 
meddelast Helsedirektoratet. Kommunen må då betale tilbake ein høveleg del av det tilskotet 
kommunen har fått.   
 
RAPPORTERINGSKRAV 
 
Rapporteringsfrist 
Mottakaren av tilskotet skal rapportere til Helsedirektoratet på det enkelte års nyoppretta 
plassar og kommunens totale antal dagaktivitetsplassar, seinast 20.desember 2018. 
 
De skal rapportere i eigne skjema som er lagde ved kunngjeringa. 
 
Mottakaren skal også rapportere på det faktiske antal brukarar av dagtilbodet per veke, målt i 
løpet av 3. veke i november 2018. Desse opplysningane er nødvendige for å kunne følgje med 
på mål- og resultat.  
 
Utover årleg rapportering kan Helsedirektoratet krevje statusrapportering undervegs, samt 
innhente opplysningar i samarbeid med tilskotsmottakar til bruk i arbeidet med Demensplan 
2020.  
 
Helsedirektoratet ber kommunen om å orientere innbyggarane om tilbodet som byggast opp, 
blant anna ved fortløpande å legge ut informasjon på eigne heimesider.  
 
Rapporteringsmal 
Rapporteringsskjema vil vera tilgjengelig på heimesidene til Helsedirektoratet, 
www.helsedirektoratet.no. Kommunen er sjølv ansvarleg for å følgje med og rapportere innan 
fristen. 
 
ANNA 
Kunngjering publiserast under www.helsedirektoratet.no/tilskudd. På nettsidene våre kan de 
abonnere på kunngjeringar. 
 
Vi vil minne om at alle kommunar i 2012 fikk tilsendt ein temakoffert om dagaktivitetstilbod. 
Den inneheld diverse materiell til inspirasjon og fagleg påfyll. I tillegg har Nasjonalt 
kompetansesenter for aldring og helse oppretta eit eige fagnett der ein kan dele erfaringar og 
få nyttig informasjon:  www.helsekompetanse.no/fagnett-dagtilbud/ 
 
KLAGERETT 
De har ikkje rett til å klage på avgjersla. Dette følgjer av forvaltningslova § 28. 

http://www.helsedirektoratet.no/
http://www.helsedirektoratet.no/tilskudd
http://www.helsekompetanse.no/fagnett-dagtilbud/

All korrespondanse skal sendast til postmottak@helsedir.no eller postadressa vår og skal 
merkjast med referansen vår 18/15144. 
 
 
Vi ønskjer dykk lykke til med arbeidet og ser fram til å høyre om resultata. 
 
 
 
Vennlig hilsen 
 
Trond Ødegaard Christensen e.f. 
avdelingsdirektør 

Hyesun Lee 
rådgiver 

 
Dokumentet er godkjent elektronisk 
 
    
 
 
 
         

  

mailto:postmottak@helsedir.no

STANDARDVILKÅR FOR TILSKOT FRÅ HELSEDIREKTORATET 

 
Gi beskjed om endringar 
Helsedirektoratet må ha skriftleg beskjed så fort som mogleg dersom mottakaren får ny 
adresse, nytt kontonummer og/eller ny kontaktperson. Mottakarar utan fast tilsette må 
informere om ny leiar og/eller økonomiansvarleg/kasserar.  
 
Generelle vilkår 
Dersom det blir kjøpt inn utstyr utover det som er lagt til grunn i tilskotsbrevet, eller utover det 
som blir rekna som rimeleg, kan Helsedirektoratet krevje at mottakaren tilbakebetaler verdien 
når prosjektet/aktiviteten/drifta er avslutta. Investeringar og utstyr som blir kjøpt inn, kan 
reknast som Helsedirektoratet sin eigedom. 
 
Utgifter til reise-, kost- og nattillegg må ikkje overstige satsane i Statens reiseregulativ, jf. 
Statens personalhåndbok.  
 
Lønsmidlar til mottakarar som hovudsakleg blir finansierte av offentlege tilskot, skal ikkje 
overstige det som er rimeleg i forhold til statlege løningar. 
 
Lov (forskrift) om offentleg anskaffelse og krav til kjøp av varer og tenester 
Tilskotsmottakarar som er omfatta av lov og forskrift om offentlige anskaffelser, må følgje 
desse ved bruk av tilskotsmidlar. Dei grunnleggjande krava i lova er å sikre konkurranse, 
føreseielegheit, gjennomsiktigheit og etterprøvbarheit og at utveljinga skal skje etter ikkje-
diskriminerande og objektive kriterium. 
 
I nokre tilfelle vil det vere vanskeleg å vurdere om ein er omfatta av denne lova og forskrifta. 
Tilskotsmottakarar som hovudsakleg er finansierte av offentlege midlar (over 50 prosent), må 
vurdere om dei er omfatta av forskrifta. 
 
Desse verksemdene er omfatta av forskrifta, jf. forskrift om offentlige anskaffelser § 1-2: 

1. Denne forskrift gjelder statlige, kommunale, fylkeskommunale myndigheter og 
offentligrettslige organer og sammenslutninger dannet av en eller flere av disse. 

2. Et offentligrettslig organ er ethvert organ: 
a. som tjener allmennhetens behov, og ikke er av industriell eller 

forretningsmessig karakter, og 
b. som er et selvstendig rettssubjekt og 
c. som i hovedsak er finansiert av myndigheter eller organer som nevnt i første 

ledd, eller hvis forvaltning er underlagt slike myndigheters eller organers kontroll, eller 
som har et administrasjons-, ledelses- eller kontrollorgan der over halvparten av 
medlemmene er oppnevnt av slike myndigheter eller organer. 

 
Rekneskap 
Tilskotet blir gitt som nettotilskot, med unnatak av tilskot til frivillige organisasjonar.  
 
Inntekter 
Rekneskap som blir sendt til Helsedirektoratet, må omfatte alle inntektene som knyter seg til 
prosjektet/aktiviteten/drifta det er gitt tilskot til. Unnataket er momskompensasjon for frivillige 

organisasjonar, som blir omtala under. Inntekter knytte til arbeidet eller dei utgiftene som er 
førte, skal òg førast opp i rekneskapen. Eksempel kan vere sjukelønsrefusjonar og inntekter frå 
sal av utstyr, varer eller tenester.  
 
Momskompensasjon til frivillige organisasjonar 
Frivillige organisasjonar kan søkje om momskompensasjon frå Lotteri- og stiftelsestilsynet. 
Dette er ei eiga tilskotsordning og skal haldast utanom rekneskapstalet som blir innrapportert 
for prosjektet/aktiviteten/drifta. Alternativt skal momskompensasjonen merkast tydeleg, slik at 
eit eventuelt overskot som følgje av momskompensasjon ikkje blir trekt frå framtidige tilskot 
eller blir kravd tilbakebetaling for.  
 
Lengda på tilskotet og bruk av ubrukt tilskot 
Tilskotet er innvilga for dette året.  
 
Bruk av ubrukt tilskot: 

1. Tilbakebetaling av tilskot: 
Dersom det på slutten av året står att ubrukte tilskotsmidlar og de ikkje brukar heile 
tilskotet til prosjektet/aktiviteten/drifta, må det ubrukte tilskotet tilbakebetalast straks 
til Helsedirektoratet, kontonummer 7694 05 12162. Merk betalinga med kapittel, post 
og referansen vår, 18/15144. De må informere Helsedirektoratet om tilbakebetaling ved 
å sende ein e-post til tilskudd@helsedir.no merkt med referansen vår, 18/15144. 

 
2. Avkorting av tilskot for neste år dersom de òg søkjer om nytt tilskot: 

Dersom det på slutten av året står att ubrukte tilskotsmidlar og de skal søkje om nytt 
tilskot det påfølgjande året, kan de anten tilbakebetale ubrukte midlar eller få avkorta 
tildelinga for neste år på grunnlag av dei ubrukte midlane. Dette krev at de sender inn 
ein ny fullstendig søknad i samsvar med kunngjeringa og den årlege søknadsprosedyren. 
Søknadsbeløpet må innehalde både ubrukt tilskot og nytt tilskot.  
 

3. Overføring av tilskotsmidlar dersom prosjektet skal ferdigstillast/avsluttast – berre eitt 
år: 
Dersom det på slutten av året står att ubrukte tilskotsmidlar og prosjektet ikkje er 
ferdigstilt, kan de søkje om å få overført tilskotet eitt år. Dette krev at de sender ein 
kortfatta søknad per brev eller e-post. Sakshandsamar vurderer om det er behov for 
fleire opplysningar eller ein heilt ny søknad, før overføringa kan handsamast. 
 

 
Moglege reaksjonsformer dersom mottakaren oppgir urette opplysningar eller ikkje bruker 
tilskotet i samsvar med dei vilkåra som er fastsette 
Dersom mottakaren ikkje opptrer i samsvar med føresetnadene i tilskotsbrevet og regelverket, 
kan heile eller delar av tilskotet bli kravd tilbakebetalt. Misleghald kan bli forfølgt rettsleg. 
 
Ubrukt tilskot som de ønskjer å overføre 
Tilskotet er innvilga for dette året. Dersom de ikkje bruker opp heile tilskotet, kan de søkje om å 
få overført det til neste år. 
 

1) Dersom de skal søkje om nytt tilskot for å vidareføre arbeidet: 

mailto:tilskudd@helsedir.no

Tilskot som de ikkje bruker, kan overførast og inkluderast i neste års tildeling. Dette krev 
ein ny fullstendig søknad. Søknadsbeløpet må inkludere både ubrukt tilskot og nytt 
tilskot.  
 

2) Dersom nytt tilskot ikkje er aktuelt: 
Tilskot som de ikkje bruker, kan òg overførast til neste år, sjølv om det ikkje er aktuelt 
med nytt tilskot. Dette krev ein kortfatta søknad per brev eller e-post. Sakshandsamar 
vurderer om det er behov for fleire opplysningar eller ein heilt ny søknad, før 
overføringa kan handsamast. Tilskot kan maksimalt overførast eitt år når nytt tilskot 
ikkje er aktuelt.  

 
Dokumentinnsyn 
Mottakar har rett på innsyn i saksdokumenta, jf. forvaltningslova §§ 18 og 19.  
 
Tilsyn eller kontrollar 
Rapportar/resultat frå relevante offentlege tilsyn eller kontrollar skal sendast inn fortløpande til 
Helsedirektoratet. 
 
Kontroll av tilskotsmottakarar og dokumentasjon 
Helsedirektoratet krev at rekneskapsdata og dokumentasjon av opplysningar som ligg til grunn 
for søknaden eller rapporteringa, skal oppbevarast for kontroll i minimum 10 år etter at 
tilskotet blei teke imot. 
 
Helsedirektoratet tek atterhald om at vi har rett til å kontrollere at tilskotet blir brukt etter 
føresetnadene, og at vi kan undersøkje alle dokument og stader som vi måtte krevje, hjå 
tilskotsmottakaren og samarbeidspartnarar, jf. bevilgningsreglementet § 10.2. Dersom 
Helsedirektoratet har delegert ansvaret for tilskotsforvaltninga til andre, tek vi òg atterhald om 
deira rett til kontroll.  
 
Riksrevisjonen har moglegheit til å kontrollere om tilskot blir brukte etter føresetnadene, med 
heimel i Lov om Riksrevisjonen § 12 andre ledd.  
 
Kunngjering av tilskot 
Kunngjering med søknadsfrist blir publisert på www.helsedirektoratet.no/tilskudd. 
 

http://www.helsedirektoratet.no/tilskudd


Seljord kommune Arkiv: 461

Saksnr.: 2018/276-4

Sakshand.: Ingeborg Nenseter Jensen

Direkte tlf.: 35065130
Dato:              23.08.2018

Saksframlegg 

  
Utval Utvalssak Møtedato
Administrasjonsutval 24/18 06.09.2018

Orientering om sjukefråværet til administrasjonsutvalet 06.09.

Saksdokument: 
Ingen

Saksutgreiing:
Administrasjonen presenterer oppdatert sjukefråværsstatistikk for andre kvartal 2018. 
Seljord kommune har eit kontinuerleg fokus på sjukefråveret og nyttar dei tilskotsordningar og 
verkemiddel som mellom anna finst i NAV-systemet. Avdelingsleiarane tek seg fyrst og fremst av 
det daglege, mellommenneskelege oppfylgingsarbeidet med dei tilsette som anten står i fare for å 
bli sjuke eller er i sjukemelding. 

Rådmannen si tilråding:
Administrasjonsutvalet tek orienteringa om sjukefråværet til vitande.

Utskrift til:



Seljord kommune Arkiv: 406

Saksnr.: 2016/995-11

Sakshand.: Ingeborg Nenseter Jensen

Direkte tlf.: 35065130
Dato:              28.08.2018

Saksframlegg 

  
Utval Utvalssak Møtedato
Administrasjonsutval 25/18 06.09.2018

Tilstandsrapport heiltidskultur - Nytt blikk

Saksdokument: 
Ingen

Saksutgreiing:
I tråd med Administrasjonsutvalets ynskje, vil administrasjonen gje ein tilstandsrapport frå arbeidet 
med heiltidskultur og Nytt blikk til utvalsmøtet 06.09.2018.
Kommunalsjef for helse og omsorg, Lillian Olsen Opedal, er introdusert for arbeidet og deltek i 
arbeidsgruppa heretter. 

Sidan sist er det blitt jobba noko meir med planen for innføring av heiltidskultur i Seljord 
kommune. Det vert gjennomført ei kartlegging av planlagd kompetanse på jobb (vaktplan/turnus) 
og faktisk kompetanse på jobb i utvalde veker, i tråd med krava i læringsnettverket Nytt blikk. 
Hensikta med dette er å sjå i kva grad ein har planlagd bemanning og kva ein gjer dersom det 
kjem fråvær på vaktene. Blir kompetansen som er borte frå jobb erstatta med lik kompetanse, 
eller blir t.d. ein sjukepleiar erstatta med ein hjelpepleiar eller ufaglært vikar? Eventuelt blir ikkje 
fråværet erstatta i det heile? På bakgrunn av funn i forskinga rundt heiltidskultur, kan det vere 
samanheng mellom kvalitet i tenesta, effektivitet og trivsel på jobb sett opp mot mellom anna 
kompetanse og vikarinnleige.

I tillegg blir det gjennomført ei kartlegging av talet på pleiarar innom hos ein einskild 
tenestemottakar i løpet av eit døgn ved fleire ulike institusjonar. Her er hensikta å sjå kor mange 
personar ein brukar må halde seg til i løpet av ein dag og kva dette gjer med kvaliteten på tenesta 
vedkomande får, korleis sikre kontinuitet i behandlinga av brukaren og korleis sikre at 
vedkomande føler seg ivareteken og får ein trygg dag.

Vidare framdrift

KS konsulent sine rådgjevarar på heiltidskultur har anbefalt Seljord kommune å avvente 
iverksetting av arbeidet ute på einingane til ny organisasjon er sett.

Arbeidsgruppa har hatt eit møte etter ferien og vil ha eit nytt møte i veke 36. Neste samling for 
kommunane frå BTV som deltek i læringsnettverket Nytt blikk er 11. og 12.09.

Rådmannen si tilråding:
Administrasjonsutvalet tek orienteringa til vitande.

